
 
 

ՆԱԽԱԳԻԾ 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԵՐԵՎԱՆ ՔԱՂԱՔԻ ԱՎԱԳԱՆԻ 

 
 

«---» ----------- 2018թ.                N-----Ա 
 

ՈՐՈՇՈՒՄ 
 

ԵՐԵՎԱՆ  ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 
Ղեկավարվելով Հայաստանի Հանրապետության քաղաքացիական օրենսգրքի 34-րդ գլխի 

կանոններով, Երևան քաղաքի ավագանու 2017 թվականի դեկտեմբերի 26-ի հ.87-Ն որոշման 
հավելվածի  3-րդ կետով՝ 
           Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 
Քանաքեռ ՀԷԿ հ.16 շենքի հ.220՝ 13.9քմ մակերեսով բնակարանը (անշարժ գույքի նկատմամբ 
իրավունքների պետական գրանցման 23022015-01-0114 վկայական) սեփականության 
իրավունքով անհատույց օտարել (նվիրել) Հայկասար Մարտիրոսյանին: 

ՏԵՂԵԿԱՆՔ-ՀԻՄՆԱՎՈՐՈՒՄ 
 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ 
 ԱՆՀԱՏՈՒՅՑ  ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ   
ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ  

 
Նախագծով նախատեսվում է Երևան համայնքի սեփականություն համարվող Արաբկիր 

վարչական շրջանի Քանաքեռ ՀԷԿ հ.16 շենքի հ.220՝ 13.9քմ մակերեսով բնակարանն անհատույց 
սեփականության իրավունքով տրամադրել Հայկասար Մարտիրոսյանին:  

Քննարկվող 13.9քմ մակերեսով հատվածը, ըստ էության, Հայկասար Մարտիրոսյանի ընտանիքին 
սեփականության իրավունքով պատկանող Քանաքեռ ՀԷԿ հ.16 շենքի հ.221 բնակարանի մաս է կազմում և 
տարիներ շարունակ օգտագործվում է այս ընտանիքի կողմից:  

Քանաքեռ ՀԷԿ հ.16 շենքի հ.220՝ 13.9քմ մակերեսով բնակարանը, համաձայն անշարժ գույքի 
նկատմամբ իրավունքների պետական գրանցման հ.23022015-01-0114 վկայականի տվյալների, 
հանդիսանում է Երևան համայնքի սեփականությունը և ընդգրկված է Երևան քաղաքի ավագանու 2018 
թվականի փետրվարի 13-ի «Երևան համայնքի սեփականության 2017 թվականի գույքագրման 
փաստաթղթերը հաստատելու մասին» հ.123-Ա որոշման հավելվածի բնակելի նշանակության գույքերի 
ցանկի 196-րդ տողում։  

Նշված շենքը սպասարկող համատիրության կողմից 05.06.2018թ. տրամադրված տեղեկանքի 
համաձայն՝ Հայկասար Մարտիրոսյանը քննարկվող հասցեում բնակվում է իր ընտանիքի թվով չորս 
անդամների (ինքը, կինը՝ Իրինա Մարտիրոսյան, երկու երեխաները՝ Հարություն և Հերմինե 
Մարտիրոսյաններ) հետ համատեղ: Վերջիններիս կողմից ներկայացվել է գրավոր համաձայնություն՝ 
քննարկվող բնակարանը Հայկասար Մարտիրոսյանին անհատույց օտարելու վերաբերյալ: 

Համատիրության կողմից տրվել է նաև տեղեկատվություն, համաձայն որի` քաղաքացի Հայկասար 
Մարտիրոսյանը պատշաճ կատարել է բնակարանի համար նախատեսված կոմունալ և սպասարկման 
համար անհրաժեշտ վճարումները: 

ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմի 
տեղեկատվական տեխնոլոգիաների կենտրոն ստորաբաժանման կողմից 05.06.2018թ. ներկայացված 
հ.ԱՏ-01/06/2018-2-0164 տեղեկատվության համաձայն՝ Հայկասար Մարտիրոսյանի անվամբ քաղաք 
Երևան Արաբկիր Քանաքեռ ՀԷԿ փողոց հ.16 շենք հ.221 հասցեում գտնվող բնակարանի նկատմամբ 
գրանցված է ընդհանուր համատեղ սեփականության իրավունք, և վերջինիս անվամբ վերջին հինգ 
տարվա ընթացքում Հայաստանի Հանրապետության տարածքում անշարժ գույքի նկատմամբ 
ձեռքբերման կամ օտարման գործարքներից ծագող իրավունքի պետական գրանցում կատարված չէ: 

Երևան քաղաքի ավագանու 2017 թվականի դեկտեմբերի 26-ի հ.87-Ն որոշման հավելվածի 
/Ծրագրի/ 3-րդ կետի համաձայն՝ Երևան քաղաքի սեփականություն համարվող գույքը կարող է 
անհատույց օտարվել միայն Երևան քաղաքի ավագանու որոշմամբ, բացառությամբ՝ Ծրագրի  4-րդ կետի։ 

Ծրագրի 4-րդ կետով նախատեսված իրավական և /կամ/ փաստական հանգամանքների 
առկայության դեպքում Երևան քաղաքի սեփականություն համարվող բնակարանները, բնակելի տները և 
բնակելի տարածքները կարող են սեփականության իրավունքով անհատույց փոխանցվել 
քաղաքացիներին Երևանի քաղաքապետի որոշմամբ։ 

Հաշվի առնելով այն հանգամանքը, որ տվյալ դեպքում բացակայում են Երևան քաղաքի ավագանու  
2017 թվականի դեկտեմբերի 26-ի հ.87-Ն որոշման հավելվածի /Ծրագրի/ 4-րդ կետի 1-ից 7-րդ 
ենթակետերով նախատեսված իրավական և /կամ/ փաստական հանգամանքները, ուստի 
անհրաժեշտություն է առաջացել ընդունելու Երևանի ավագանու համապատասխան որոշում։ 

 
     ԵՐԵՎԱՆԻ  ՔԱՂԱՔԱՊԵՏ                                                                                 Տ. ՄԱՐԳԱՐՅԱՆ 

 
 
 
 
 
 
 
 



ՏԵՂԵԿԱՆՔ 
 

«ԵՐԵՎԱՆ  ՀԱՄԱՅՆՔԻ  ՍԵՓԱԿԱՆՈՒԹՅՈՒՆ  ՀԱՄԱՐՎՈՂ  ԲՆԱԿԱՐԱՆՆ   
ԱՆՀԱՏՈՒՅՑ  ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ  

ՆԱԽԱԳԾԻ  ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ  
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ  

 
Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման առնչությամբ այլ իրավական ակտերի 
ընդունման անհրաժեշտություն չի առաջանում։ 

 

 

       ԵՐԵՎԱՆԻ  ՔԱՂԱՔԱՊԵՏ                                                                                              Տ. ՄԱՐԳԱՐՅԱՆ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 



ՏԵՂԵԿԱՆՔ 
 

«ԵՐԵՎԱՆ  ՀԱՄԱՅՆՔԻ  ՍԵՓԱԿԱՆՈՒԹՅՈՒՆ  ՀԱՄԱՐՎՈՂ  ԲՆԱԿԱՐԱՆՆ  ԱՆՀԱՏՈՒՅՑ  
ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 
 ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման կապակցությամբ Երևանի բյուջեի 
եկամուտներում և ծախսերում փոփոխություններ չեն առաջանում։ 
 

 

       ԵՐԵՎԱՆԻ  ՔԱՂԱՔԱՊԵՏ                                                                                               Տ. ՄԱՐԳԱՐՅԱՆ 
 

 
 


